
Vizifosile siku nhatu, kukala na dugila da sola
mudibululu da Kana, mwiisi ya Galilaya. Mami yake
Yesu kakala uko. Yesu na wanahina wake iviya wakala
wagonikigwa kuna didugila ijo.




Divai viimalile, mami yake Yesu kamulongela,
“Wabule divai.” Mami yake Yesu kawalongela
wasang'hani, “Tendeni chochose
chondayamulongeleni.”




Yesu kawalongela wasang'hani,
“Memezeni mazi muna imiziga.” Nawo
waimemeza neemhu. Maabaho
kawalongela, “Lelo deheni yamazi na
mumgalile mkulu wa didugila.”

Mkulu wa didugila kayalanza yamazi, nayo yagaluke
divai. Havimanyile bule kuilawile divai ija, mbali
wasang'hani wowadehile
yamazi wavimanya.




Maabaho mkulu ija kamtanga munhu ija yosola
hamgwazo, kamulongela, “Chila munhu teng'hu kolava
divai inogile maabaho
wageni wahamala kung'wa
ng'hani, baho kolava divai
ihile. Mbali weye kuika
divai i.nogile mbaka ¢ )5
sambl.”




Yesu katenda chilaguso chino cha
mauzauza cha mwanduso uko Kana, ~~—
muna iisi ya Galilaya. Uko
kalagusa utunhizo wake
na wanahina wake
wamtogola.




Yesu viyahitile kuna ikaye ya Petili,
uko kamuwona mkoi wa chike wa Petili

kagona muna dikomwa, kolumwa
homa.




Yesu kamwamha mkono wake na homa dimulawa,
nayo kenuka na kandusa kumsang'hanila.




Ichigulogulo vichifikile, wanhu wamgalila Yesu watamu
wawo na wose wowakalile na vinyamkela. Na wanhu
wose wa dibululu T~

waiting'hana hana
ulwivi lwa ikaye. g %

Na Yesu kawahonya wanhu wengi wowakalile na
mitamu mbasakanyo. Viya viya kawalava vinyamkela
wengi, na haweng'hile nyafasi ya kulonga kwaviya

wammanya yeye vyalihi.

Wanhu wose walonda kumdalisa Yesu, kwaviya udahi
ukala womulawa na kuwahonya wose.

Weza wanhu wane, wampapa munhu yahololile,
wamgala kwa Yesu.

Kwa chimu kukala na wanhu wengi, .i. ’
hawadahile kuwa habehi na Yesu. Ivo ..

watobola kuchisuwili, kulinga \.
haja hayakalile Yesu. Baho, ‘

wamuhulumusa munhu ija .~~.

yahololile muidilili.




Yesu viyawonile uhuwilo wawo, kamulongela munhu

ja yahololile, “"Mwanangu, . A
kKusegezigwa uhasanyi NNV
wako.” “Nokulongela,

iInuka, upape lili jako
na wite ukaye!”




Maabaho Yesu kengila muna ingalawa na wanahina

wake wamsondelela. Bahobaho
kulawilila beho kulu mudilamba,
wimbi digubika ingalawa.

Mbali Yesu kakala

yagonile. . —

Yesu kawalongela, “"Mweye muli na uhuwilo mdodo!”
Habali mwodumba vino? Maabaho kenuka na
kadibwakila dibeho ijo na mawimbi, na dilamba dikala
zinziwa. Wanhu wose wazanywa na wauza,

“Ino munhu waki? Mbaka beho W é/;::;;;)

na mawimbi vomuhulika!”

Kwaviya Mulungu kawalonda wanhu wa
IS yose mbaka kamulava Mwanage
nyachende, muladi chila munhu
yoyomtogola sekeyadanganike,
mbali yawe na ugima
wa siku zose.

Waloma 3:23 —
kwaviya wanhu wose watenda uhasanyi na
kuhungukiligwa na utunhizo wa Mulungu.

Waloma 6:23
Yombe da uhasanyi ni ifa, mbali chitumetume cha
Mulungu ni ugima wa siku zose muna ukuilumba na
Chilisito Yesu, Mndewa wetu.

Waebulaniya 9:27 |
Chila munhu kolondeka yadanganike teng'hu, —
na maabaho yatagusigwe na Mulungu.




Waefeso 2:8,9 —

Kwaviya kwa unovu wa Mulungu mukomboligwa kwa nzila

ya uhuwilo. Mbuli ino hailawa kumwenu mweye wenyewo,
mbali chitumetume cha Mulungu. Wala hailawa kwa

sang'hano zenu wenyewo, ivo munhu yoyose sekeyaigode.

Waloma 10:9,10
One uhatogola kwa mulomo wako Yesu ni Mndewa na
uhahuwila muna umoyo wako kuwa Mulungu kanzilibula
kuwadanganike, kwizakomboligwa. Kwaviya kwa moyo | —
munhu kohuwila na kopetigwa kanoga haulongozi wa —
Mulungu, na kwa mulomo kotogola na kukomboligwa.




Yohana 3:16,17 —
Kwaviya Mulungu kawalonda wanhu wa isi yose mbaka [|—
kamulava Mwanage nyachende, muladi chila munhu —
yoyomtogola sekeyadanganike, mbali yawe na ugima
wa siku zose. Mulungu hamtumile Mwanage
mwiisi yawataguse wanhu muna isi,
mbali kamtuma yawakombole.

1 Yohana 5:11-13
Na ukalangama wenyewo uwo uno, Mulungu kaching'ha
ugima wa siku zose, na ugima uwo wopatika kwa nzila ya
Mwanage. Munhu yoyose yeli na Mwana wa Mulungu kana | —
ugima uwo, munhu yoyose yelibule Mwana wa Mulungu  |—
kabule ugima uwo. Nomwandikilani mbuli zino mweye
womudihuwila zina da Mwana wa Mulungu muladi —
muvimanye kuwa muna ugima wa siku zose.

